
Statoil-konsulentur tók ímóti mutri

Ein konsulentur hjá Statoil hevur viðgingið í rættinum, at hann hevur tikið 

ímóti sjey milliónum norskum krónum í mutri. Sambært ákæruvaldinum 

skrivaði konsulenturin Statoil falskar fakturar, soleiðis at felagið rindaði einari 

veitingarfyritøku meiri enn seks milliónir krónur fyri nakað, sum tað ongantíð 

hevði fingið. Rættarmálið ímóti konsulentinum og tveimum øðrum persónum 

byrjaði í rættinum í Stanvanger týsdagin, og teir kunnu fáa upp í 10 ára 

fongsul fyri grova korrupsjón, skrivar Stavanger Aftenblad. Konsulenturin 

hevur játtað seg sekan, og tað hevur dagligi leiðarin í veitingarfyritøkuni, sum 

átti tær følsku rokningarnar, eisini gjørt. Tann triði maðurin noktar seg sekan. 

Tað var Statoil, sum varnaðist, at alt ruggaði ikki rætt, og felagið kunnaði 

løgregluna um tað.

